К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса олан пунктъясын 
пӧжарысь видзчысян торъя режим йылысь
Сыкӧд йитӧдын, мый Коми Республика мутасын лоасны температура режимын вежсьӧмъяс да сувтас плюса климат температура, да сы могысь, медым могмӧдны олан пунктъясын пӧжарысь видзчысянлунсӧ, «Пӧжарысь видзчысянлун йылысь» Федеральнӧй оланпаслӧн 30 статья, «Коми Республика мутасын пӧжарысь видзчысян юкӧнын ӧткымын юалӧм йылысь» Коми Республикаса Оланпаслӧн 2 статьяса мӧдӧд юкӧнлӧн 102 пункт да Россия Федерацияын пӧжарысь видзчысян режим правилӧяс серти, кутшӧмъясӧс вынсьӧдӧма Россия Федерацияса Веськӧдлан котырлӧн 2020 во кӧч тӧлысь 16 лунся 1479 №-а шуӧмӧн, Коми Республикаса Веськӧдлан котыр шуис:
1. Индыны пӧжарысь видзчысян торъя режим Коми Республикаса Веськӧдлан котырӧн сійӧс дугӧдӧм йылысь помшуӧм примиттӧдз:
1) «Сыктывкар» кар кытшлӧн муниципальнӧй юкӧнса, «Ухта», «Вуктыл», «Княжпогост» муниципальнӧй кытшъяслӧн муниципальнӧй юкӧнъясса, «Изьва», «Койгорт», «Кӧрткерӧс», «Печора», «Луздор», «Сосногорск», «Сыктывдін», «Сыктыв», «Мылдін», «Удора», «Емдін», «Кулӧмдін», «Чилимдін» муниципальнӧй районъяслӧн муниципальнӧй юкӧнъясса олан пунктъяслӧн мутасъясын 2024 вося лӧддза-номъя тӧлысь 7 лунсянь;
2) «Усинск», «Инта», «Воркута» муниципальнӧй кытшъяслӧн муниципальнӧй юкӧнъясса олан пунктъяслӧн мутасъясын 2024 вося лӧддза-номъя тӧлысь 21 лунсянь.
2. Пӧжарысь видзчысян торъя режимлӧн вына кадколаст кежлӧ индыны Коми Республикаын олан пунктъяслӧн мутасъясын пӧжарысь видзчысянлун серти содтӧд корӧмъяс:
1) пыртны овмӧдчӧминъяслӧн, муниципальнӧй кытшъяслӧн, кар кытшъяслӧн мутасъясын, гражданаӧн асланыс могъяс вылӧ сад либӧ град выв пуктас вӧдитан мутасъясын (водзӧ – сад либӧ град выв пуктас вӧдитан мутас),  видз-му овмӧс тӧдчанлуна муяс да запасӧ пырысь муяс вылын биӧн уджъяс нуӧдӧм вылӧ кутӧд, аварияяс бӧрын дзоньтасян уджъяс нуӧдӧм кындзи;
2) йӧзлысь дзоньвидзалун видзан, велӧдан, социальнӧя доръян объектъясӧн юрнуӧдысьяслы, кӧні сутки чӧж олӧны йӧз, могмӧдны пӧжарнӧй охраналӧн юкӧдулӧ, кодлӧн петанін дорын меститчӧ доръян объектыс, доръян объектын меститчысь (сы лыдын войнас) морт (пациент) лыд йылысь юӧр быд лун сетӧм.
3. Вӧзйыны Коми Республикаын меставывса асвеськӧдлан органъяслы:
1) котыртны пӧжарысь видзчысян содтӧд ышӧдӧм, кутшӧмӧс веськӧдӧма пӧжарысь видзчысян торъя режимлӧн условиеясын быть колана корӧмъяс торкалӧмысь видзчысьӧм вылӧ, сиктса олан пунктъяслысь старӧстаясӧс корӧмӧн;
2) лӧсьӧдны чина йӧзлысь уджалан пӧрадоксӧ сэк, кор вӧрса пӧжаръяс да мукӧд ландшафтнӧй (вӧр-ва) пӧжарыс вермӧны вуджны олан пункт вылӧ, сы лыдын олысьясӧс тӧдмӧдӧм, вынсьӧдӧм маршрутъяс серти эвакуациясӧ котыртӧм, олысьясӧс мыйкӧдыра кежлӧ овмӧдан пунктъясӧн вӧдитчӧм серти;
3) урчитны олан пунктъяслӧн мутасъясын пӧжарысь видзчысьӧм могысь ваӧн могмӧдан ортсыса содтӧд ӧшмӧсъяс, а сідзжӧ олан пунктъясын естественнӧй да вӧчӧм ва ӧшмӧсъяс дорӧ пыранінъяс лӧсьӧдӧмсӧ;
4) котыртны жыръясын да стрӧйбаясын, кутшӧмъяс пырӧны гражданалӧн эмбурӧ (вӧдитчӧмӧ), пӧжар кусӧдан медколана средствояслӧн да пӧжарысь видзчысян инвентарлӧн коланлун йылысь олысьяскӧд гӧгӧрвоӧдана удж нуӧдӧм.
4. Вӧзйыны Коми Республикаын меставывса асвеськӧдлан органъяслы, организацияяслы, кодъяс кутӧны киын вӧркӧд орчча мутассӧ, вӧдитчӧны да (либӧ) веськӧдлӧны сыӧн:
1) дасьтыны ва ваян да му кодъян техника, кутшӧм эм, сы могысь, медым пӧжаръяс (видз-му овмӧсса палъяс) кусӧдігӧн вӧлі позянлун сыӧн вӧдитчыны. Лӧсялана веськӧдлан документын индыны сійӧс кыскан пӧрадоксӧ;
2) котыртны дежуритӧм да патрулируйтӧм:
а) профилактика серти группаяслысь, асвӧляа пӧжарнӧйяслысь, гражданалысь, кодъяс олӧны лӧсялана муниципальнӧй юкӧнлӧн мутасын, - лӧсялана муниципальнӧй юкӧнъяслӧн мутасъясын, сад либӧ град выв пуктас вӧдитан мутасъясын;
б) организацияясса уджалысьяслысь – организацияяслӧн мутасын;
3) могмӧдны пырся (тӧлысьнас кыкысь оз этшаджыкысь) пӧжарысь видзчысян минерализуйтӧм визьяслӧн (пӧжарысь видзчысян барьеръяслӧн) серпас бӧрся видзӧдӧмсӧ да жугӧдӧм дырйи найӧс дзоньталӧмсӧ.
5. Вӧзйыны Ветеринарнӧй да фитосанитарнӧй дӧзьӧр серти федеральнӧй службалӧн Североморскса дінмукостса веськӧдланінлы нуӧдны содтӧд мероприятиеяс, кутшӧмъясӧс веськӧдӧма видз-му овмӧс тӧдчанлуна муяс вылын быть колана корӧмъяс торкалӧмысь ӧлӧдӧм вылӧ.
6. Вӧзйыны Канмусянь пасъян, кадастр да картография федеральнӧй службалӧн Коми Республикаын веськӧдланінлы нуӧдны содтӧд мероприятиеяс, кутшӧмъясӧс веськӧдӧма му оланпастэчаслысь быть колана корӧмъяс торкалӧмысь ӧлӧдӧм вылӧ, сы лыдын торъя мог серти му участокъясӧн вӧдитчӧм йылысь, а сідзжӧ муяссӧ торъя мог серти вӧдитчӧм вылӧ лӧсьӧдӧм серти.
7. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ Коми Республика мутасын войтырӧс доръян, пӧжарысь видзчысян, олысьясӧс да мутасъяс неминучаясысь видзан юкӧнын ӧтувъя канму политика збыльмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ.
8. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн 
Юрнуӧдысьӧс Медводдза вежысь          
                                       Э. Ахмеева
Сыктывкар
2024 вося лӧддза-номъя тӧлысь 6 лун

